
1. B AUKERARAKO HASTAPENAK: ESPARRU TEKNOLOGIKOA (Atal espezifikoa)

“Fisika”, “Teknologia Industriala” eta “Marrazketa teknikoa” moduluek Esparru Teknologikoko
ezagutza espezifikoen multzoa osatzen dute (B AUKERA). 3 modulu horien artean,
prestakuntzan jardungo dutenek 2 aukeratu beharko dituzte Goi Mailako Prestakuntza
Zikloetarako sarrera-probaren atal espezifikoko ariketak egiteko.

“Fisika” moduluaren kasuan, ikasleek esparru teknologikoari dagozkion honako gaitasunak lortu
beharko dituzte:

U Fisikaren ikuspegi orokorra emango diguten kontzeptu, lege, teoria eta eredu
garrantzitsuenak ulertu eta aplikatzea.

U Fisikako hipotesiak (teoriko nahiz praktikoak) ebaztea, eskuratutako ezagutzak erabilita.

U Fisikarekin lotutako terminologia zientifikoa ulertzea, ahoz nahiz idatzizko erabileran
ohikoa egin arte.

"Eraikuntza eta obra zibilak", "Fabrikazio mekanikoa", ‘“Instalazioa eta mantentze-lanak”,
“Elektrizitatea eta elektronika” eta “lrudia eta soinua” lanbide-arloetako Goi Mailako
prestakuntza-zikloak egin behar dituzten pertsonentzako gomendagarria da modulu espezifiko
hau (ematea posible den kasuetan).

2. MODULUA: FISIKA

Modulu honetan, zenbait fenomeno fisiko eta fenomeno horiek arautzen dituzten legeak
aztertzen dira. Horrela, materiaren ezaugarri eta propietate fisikoak ulertzea errazten da, baita
materian gertatzen diren elkarreraginak ere.

Fisikaren barruan gai asko jorra daitezke, baina esparru honetarako behekoak garatuko dira:

* Higiduraren ikasketako hastapenak
* Elektrizitatea eta elektromagnetismoa.
» Uhinen printzipioak eta oinarrizko aplikazioak.

Fisikako testuliburuetan egin ohi den moduan, higidura eta indarrak ikasiko dira lehenengo
gaian. Hori egin aurretik, ariketak ebazterakoan erabiliko diren oinarrizko tresna matematikoen
errepasoa egingo da.

Bigarren gaian elektrizitatea aztertuko da: eremu elektrikoa, korronte elektrikoa, zirkuituak eta
magnetismoarekin duen loturaren oinarriak ikasiko dira.

Uhin-higidurari buruzkoa da hirugarren gaia, eta eguneroko bizian ageri diren zenbait uhin-
fenomeno (soinua, argia) ulertzen lagunduko digute.

Modulu hau eskainiko duen prestakuntza-prozesu orotan, elkarren artean lotuko diren “edukiak”
eskaini beharko dira, “ezagutza-adierazleek” ezarritako mailaren eta hedaduraren arabera.
Ebaluazio-irizpideak dira horiek, eta eduki-bloke bakoitzeko gai edo ariketarik funtsezkoenak
biltzen dituztenez, edonork jakin beharrekoak edo jakinarazi beharrekoak hartzen dituzte.

2. EDUKIAK

1. MULTZOA: Higiduraren ikasketako hastapenak. (35 ordu)

* Funtsezko magnitude eta unitateak.

Sistema Internazionala. Unitateen arteko eraldaketak.
Kalkulu bektoriala: oinarrizko eragiketak

e Zinematika:

Oinarrizko kontzeptuak: higidura, geldialdiak, erreferentzi sistema.
Higiduraren osagaiak:

¢ Kokapena, ibilbidea, desplazamendua.

¢ Abiadura eta azelerazioa.

¢ Azelerazioaren osagaiak: tangentziala eta normala.

* Higidura motak:

Ibilbide zuzeneko higidurak: HZU, HZUA eta higidura bertikala:

¢ Ezaugarriak, ekuazioak eta grafikoak.

Higidura zirkular uniformea (HZU):

¢ Azelerazio normala.

¢ Magnitude angeluarrak. Magnitude linealekin duten lotura.

¢ Higidura periodikoetako magnitudeak: periodoa eta maiztasuna.

* Higiduraren azterketa dinamikoa:

2.1.
2.2.

2.3.

Gorputzen arteko elkarreragina: indarrak.

¢ Indarren eraginak.

¢ Kalkulu bektoriala. Unitateak.

Indar-sistemen erresultantea:

¢ Puntu berean aplikatutako indarren osagaiak.

Dinamikaren printzipioak: Newtonen legeak:

¢ Enuntziatuak.

+ Dinamikako funtsezko legearen formula.

+ Elkarreragin grabitatorioa. Masaren eta pisuaren arteko aldea.

Egoera estatiko eta dinamikoetako indarrak:

¢ Pisua, indar normala, marruskadura-indarra, tentsioa.

Gainazal horizontaletako eta bertikaletako higidura zuzenetan Newtonen legeen
aplikazioa (marruskadurarik gabe eta marruskadurarekin):

+ Dinamikako beste hainbat magnitude: Bulkada mekanikoa eta higidura-kantitatea.
¢ Oreka-baldintzak.

EZAGUTZA ADIERAZLEAK:

Magnitudeak Sistema Internazionalean adierazten jakin.

Kalkulu bektorialaren oinarrizko eragiketak magnitude bektorialei (indarrak, adibidez)
aplikatzea: osagaiak aurkitzea, erresultantea kalkulatzea...

Higiduraren inguruko kontzeptu eta elementuak bereizi (kokapena, desplazamendua,
ibilitako espazioa, azelerazio tangentziala, azelerazio normala...).

2.13.

Higidura zuzen uniformeko eta higidura zuzen uniforme eta azeleratuko ariketak
ebatzi.

Higidura bertikalei buruzko ariketak ebatzi. erorketa askea, gorputz baten goranzko
edo beheranzko higidura.

Higidura zuzenetako espazioa/denbora eta abiadura/denbora grafikoak sortu eta
interpretatu.

HZUan higidurari buruzko formulak aplikatu, magnitude linealak eta angeluarrak,
maiztasuna eta periodoa erabiliz.

Puntu berean aplikatutako (norabide berekoak baina noranzko ezberdinekoak,
elkarzutak...) indar-sistemaren erresultantea kalkulatu.

Masa eta pisua kontzeptuak bereizi.

Plano horizontalean edo plano inklinatuan egoera ezberdinetan dagoen gorputzean
eragiten duen indar normalaren kalkulua.

Plano horizontalean higitzen den gorputzean eragiten duten indarrak eskematikoki
irudikatu (pisua, indar normala, marruskadura-indarra, indar erresultantea) eta
gorputzaren azelerazioa kalkulatu (marruskadurarekin eta gabe).

Plano inklinatuan berez erortzen den gorputzean eragiten duten indarren eskema
irudikatu: pisuaren, indar normalaren, marruskadura-indarraren eta indar
erresultantearen osagaiak eta gorputzaren azelerazioa kalkulatu (marruskadurarekin
eta gabe).

Translazio-higidurak ekiditeko oreka-baldintzak ezagutu eta aplikatu.

2. MULTZOA: Elektrizitatea eta Elektromagnetismoa (35 ordu)

* Elektrizitatea:

Elektrizitatearen izaera. Karga elektrikoa.

Indar elektrikoak: Coulomben legea.

Eremu elektrikoa:

+ Eremu elektrikoaren intentsitatea.

¢ Indar-lerroak.

+ Potentzial diferentzia.

¢ Indar elektrikoak egindako lana.

Korronte zuzena. Korrontearen intentsitatea.

Erresistentzia elektrikoa:

¢ Ohmen Legea.

¢ Erresistentzien elkarketa: seriean edo paraleloan dauden zirkuituak eta mistoak.
Korronte elektrikoaren energia eta potentzia. Joule efektua.

Sorgailu eta hargailu elektrikoak. Motak: Indar elektroeragilea.

Eroaleen kapazitatea.

¢+ Kondentsadoreak.

+ Kondentsadoreen elkarketa: seriean edo paraleloan dauden zirkuituak eta mistoak.

* Elektromagnetismoa:

Magnetismoaren izaera.

Eremu magnetikoa. Indukzio-lerroak.

Elektrizitatearen eta magnetismoaren arteko lotura. Oersted-en eta Faraday-en
esperimentuak.

Korronte alternoa:

¢ Kontzeptua, nola sortzen den, eta erabilera.

+ Korronte zuzenarekin dituen aldeak.

2.2.

2.3.

EZAGUTZA ADIERAZLEAK:

Karga puntualek eragindako indar elektrikoa eta eremu elektrikoa kalkulatu. Eremu
elektrikoari lotutako magnitudeak kalkulatu: potentziala, indar elektrikoak egindako
lana.

Ohmen legeko eta erresistentzien elkarketetako ekuazioak aplikatu korrontearen
magnitudeak kalkulatzeko.

Korronte elektrikoaren energia eta potentziaren formulak (eta Joule-n legea) aplikatu
ariketak ebazteko.

Sorgailu elektrikoen ezaugarriak eta hargailuekiko dituzten diferentziak ezagutu.
Seriean edo paraleloan dauden zirkuituetako edo zirkuitu mistoetako kondentsadore
baliokidearen kapazitatea kalkulatu.

Elektrizitatearen eta magnetismoaren arteko lotura jakin eta korronte elektrikoaren
eraginez eremu magnetikoa (edo alderantziz) sortzeko beharrezkoak diren baldintzak
ezagutu.

Korronte alternoaren oinarrizko ezaugarri eta aplikazioak eta korronte zuzenarekiko
dituen aldeak ezagutu.

3. MULTZOA: Uhinen printzipioak eta oinarrizko aplikazioak (20 ordu)

* Higidura harmoniko sinplea:

Uhin higidura.

Higidura harmoniko sinplea: ezaugarriak eta magnitudeak: periodoa, maiztasuna,
pultsazioa, elongazioa eta anplitudea.

Higiduraren ekuazioak: elongazioa, abiadura eta azelerazioa.

HHSaren dinamika malgukietan: indar berreskuratzailea eta konstante elastikoa.

* Uhin-higidura:

Uhin-motak:

¢ Hedatzeko energiaren arabera: mekanikoak (soinua) eta elektromagnetikoak
(argia).

+ Hedapen-norabidearen eta bibrazioaren arteko erlazioaren arabera: luzetarakoak
(soinua) eta zeharkakoak (argia).

Uhinen ezaugarri diren magnitudeak: periodoa, maiztasuna, uhin-luzera, anplitudea,

hedapen-abiadura.

Uhin-ekuazioa. Abiadura. Azelerazioa.

Uhinen propietateak. Huygens-en Printzipioa. Islapena, errefrakzioa, difrakzioa,

polarizazioa eta interferentziak.

* Uhin-higidurak eguneroko bizimoduan dituen aplikazioak.

Sismologia, telekomunikazioak, medikuntza, etab.

* Argiaren izaera eta propietateak:

Eredu korpuskularra eta uhin-eredua.

* Uhin elektromagnetikoak. Espektro elektromagnetikoa.

3.1.
3.2.

3.3.

EZAGUTZA ADIERAZLEAK:

HHSetako funtsezko aldagaiak kalkulatu: periodoa, maiztasuna, pultsazioa...
HHSetako elongazioaren, abiaduraren eta azelerazioaren ekuazioak egoki idatzi eta
aldiune zehatz baterako kalkulatu.

Malgukien ariketa bakunak ebatzi: indar berreskuratzailea, konstante elastikoa...

kalkulatu.

Uhinen ekuaziotik abiatuta uhinean eragiten duten magnitudeak ondorioztatu:
anplitudea, uhin-luzera, periodoa, hedapen-abiadura...

Uhin baten ezaugarriak emanik uhinaren ekuazioa egoki idatzi

Uhin-mota ezberdinen arteko aldeak ezagutu eta uhin elektromagnetikoak dagozkien
espektroan kokatzen jakin.

Argiaren izaera korpuskularrari eta uhin-izaerari lotutako ezaugarriak eta propietateak
ezagutu eta bereizten jakin.

FISIKA OINARRIZKO

EDUKI BLOKEEN EZAGUTZA ADIERAZLEEI DAGOZKIEN

ARIKETEN ADIBIDEAK

MULTZOA

EZAGUTZA ADIERAZLEAK

ARIKETAK

.Magnitudeak Sistema Internazionalean adierazten jakin.

1,4

ala
N—

.Kalkulu bektorialaren oinarrizko eragiketak magnitude
bektorialei (indarrak, adibidez) aplikatzea: osagaiak
aurkitzea, erresultantea kalkulatzea...

7

1.3. Higiduraren inguruko kontzeptu eta elementuak bereizi
(kokapena, desplazamendua, ibilitako espazioa, azelerazio
tangentziala, azelerazio normala...).

1.4. Higidura zuzen uniformeko eta higidura zuzen uniforme eta
azeleratuko ariketak ebatzi.

1.5. Higidura zuzenetako espazioa/denbora eta
abiadura/denbora grafikoak sortu eta interpretatu.

1.6. Higidura bertikalei buruzko ariketak ebatzi. erorketa askea,
gorputz baten goranzko edo beheranzko higidura.

1.7. HZUan higidurari buruzko formulak aplikatu, magnitude
linealak eta angeluarrak, maiztasuna eta periodoa erabiliz.

1.8. Puntu berean aplikatutako (norabide berekoak baina
noranzko ezberdinekoak, elkarzutak...) indar-sistemaren
erresultantea kalkulatu.

1.9. Masa eta pisua kontzeptuak bereizi.

1.10. Plano horizontalean edo plano inklinatuan egoera
ezberdinetan dagoen gorputzean eragiten duen indar
normalaren kalkulua.

1.11. Plano horizontalean higitzen den gorputzean eragiten duten
indarrak eskematikoki irudikatu (pisua, indar normala,
marruskadura-indarra, indar erresultantea) eta gorputzaren
azelerazioa kalkulatu (marruskadurarekin eta gabe).

10

1.12. Plano inklinatuan berez erortzen den gorputzean eragiten
duten indarren eskema irudikatu: pisuaren, indar
normalaren, marruskadura-indarraren eta indar
erresultantearen osagaiak eta gorputzaren azelerazioa
kalkulatu (marruskadurarekin eta gabe).

11

1.13. Translazio-higidurak ekiditeko oreka-baldintzak ezagutu eta
aplikatu.

12

2.1. Karga puntualek eragindako indar elektrikoa eta eremu
elektrikoa kalkulatu. Eremu elektrikoari lotutako magnitudeak
kalkulatu: potentziala, indar elektrikoak egindako lana.

13

2.2 Ohmen legeko eta erresistentzien elkarketetako ekuazioak
aplikatu korrontearen magnitudeak kalkulatzeko.

14

2.3.Korronte elektrikoaren energia eta potentziaren formulak (eta
Joulen legea) aplikatu ariketak ebazteko.

15

2.4.Sorgailu elektrikoen ezaugarriak eta hargailuekiko dituzten
diferentziak ezagutu.

16

2.5. Seriean edo paraleloan dauden zirkuituetako edo zirkuitu
mistoetako erresistentzia baliokidea kalkulatu.

17

2.6. Elektrizitatearen eta magnetismoaren arteko lotura jakin eta
korronte elektrikoaren eraginez eremu magnetikoa (edo
alderantziz) sortzeko beharrezkoak diren baldintzak ezagutu.

18

2.7. Korronte alternoaren oinarrizko ezaugarri eta aplikazioak eta
korronte zuzenarekiko dituen aldeak ezagutu.

19

3.1

HHSetako funtsezko aldagaiak kalkulatu: periodoa,
maiztasuna, pultsazioa...

20

3.2.

HHSetako elongazioaren, abiaduraren eta azelerazioaren
ekuazioak egoki idatzi eta aldiune zehatz baterako kalkulatu.

21

3.3.

Malgukien ariketa bakunak ebatzi: indar berreskuratzailea,
konstante elastikoa... kalkulatu.

22

34.

Uhinen ekuaziotik abiatuta uhinean eragiten duten
magnitudeak ondorioztatu: anplitudea, uhin-luzera, periodoa,
hedapen-abiadura...

23

3.5.

Uhin baten ezaugarriak emanik uhinaren ekuazioa egoki
idatzi

24

3.6.

Uhin-mota ezberdinen arteko aldeak ezagutu eta uhin
elektromagnetikoak dagozkien espektroan kokatzen jakin.

25

3.7.

Argiaren izaera korpuskularrari eta uhin-izaerari lotutako
ezaugarriak eta propietateak ezagutu eta bereizten jakin.

26

Adierazi ondorengo kopuruak Sl unitateetan:
d=0,78g/cm® ; v=110km/h ; f=1250 MHz ; m=1,6 -10*g

Gorputz bat A (3,2) puntuan dago. Marraztu XY planoan duen bektorea eta kalkulatu
bektore horren modulua eta inklinazio-angelua.

Gorputza B (6,-4) puntura mugituko balitz, irudikatu desplazamendu-bektorea eta kalkulatu
modulua.

3 minutuz 126 km/h abiadura konstantean higitu da auto bat. Semaforoa gorri
dagoela ikustean galgatu, eta 28 segundotan guztiz gelditu da. Kalkulatu sistema
internazionaleko unitateak erabiliz:

a) Lehenengo hiru minutuetan ibilitako distantzia.

b) Galgatze-higidurako azelerazioa.

c) Galgatzen hasi denetik guztiz gelditu den arte ibilitako distantzia.

Irudikatu aurreko ariketako abiadura/denbora grafikoa.

Gorputz bat gorantz jaurti da 45 m/s abiaduraz. Zein da lortuko duen altuera maximoa?
(9=9,8 m/s2)

15 m-ko erradioa duen noriak 3 m/s abiadura konstantean biratzen da. Kalkulatu:
a) abiadura angeluarra.

b) azelerazio normala.

c) bira bakoitza emateko behar duen denbora.

Aplikazio-puntu bera duten lau indarrok izanik:

F1 =6 N horizontala eta ezkerrerantz

F2 = 4 N horizontala eta eskuinerantz

F3 =3 N eta F4 =5 N bertikalak eta beherantz

Marraztu, eta bilatu indar erresultantea eta bere norabidearen malda.

Harri baten masa 5 kg da. Zein da bere pisua: a) 5 N; b) 49 N; c) 0,51 N?

120 kg-ko masa duen automobilean eragiten duen indar normalaren balioa kalkulatu,
bi kasuotan: (marraztu indarren eskemak)

a) errepide horizontalean higitzen denean.

b) 25°ko malda duen aldapan gora doanean.

Gainazal horizontal batean dagoen 50 kg-ko gorputza higitzen ari da, gainazalarekiko
paraleloa den 300 N-eko indarrak bultzatuta. Marruskadura zinetikoaren koefizientea
0,2 bada, irudikatu eta kalkulatu gorputzean eragiten duten indar guztiak, eta bilatu
azelerazioaren balioa.

Gorputz bat 30°-ko planoan erortzen uzten da. Kalkulatu gorputzaren azelerazioa:
a) marruskadura kontuan hartzen ez bada.

b) marruskadura-koefizientea 0,5 bada.

- Gorputzaren masa bikoiztuko bagenu, azkarrago eroriko al litzateke?

21.

Plano inklinatu batean dagoen gorputza zein baldintzetan ez litzateke eroriko?

50 cm-ko distantzian dauden eta 3- 10° C eta 4- 10° C kargak dituzten bi esfera

metaliko ditugu. (K = 9 -10° N-m?/C?)

a) Zein da euren artean eragindako indarra?

b) Zein izango da bi esferek euren arteko lerroaren erdiko puntuan eragiten duten eremu
elektrikoaren intentsitatea?

Paraleloan lotutako 2 | , 3| , 4 | y 6 | ko lau erresistentzia ditugu 9 V-eko potentzial
diferentzia duen zirkuituan.
Kalkulatu: a) kalkulatu zirkuituaren erresistentzia baliokidea.
b) zirkuitu osoan zehar dabilen korrontearen intentsitatea eta adar bakoitzeko
intentsitateak.

Lanpara elektriko batean honako oharrak ageri dira: 100 W; 220V.
a) Kalkulatu potentzia, 120 V-ra konektatzen badugu.
b) 5 minutu iragandakoan, zein kasutan kontsumitu da energia gehiago? Kalkula ezazu.

Zer dira hargailu elektrikoak? Adierazi egunero erabiltzen ditugun adibide batzuk eta
esan zein motako energia erabiltzen duten.

Kalkulatu 8 F, 12 F eta 24 F-eko kapazitatea duten hiru kondentsadoreren
kondentsadore baliokidearen kapazitatea, honela lotzean: a) seriean

b) paraleloan
Kondentsadoreak izan ordez erresistentziak izango balira (balio berarekin, |-etan),
erresistentzia baliokidearen kalkulua kapazitate baliokidea bilatzerakoan egindako modu
berean egingo litzateke?

Azaldu zein baldintza bete behar diren korronte elektriko batek eremu magnetikoa
sortzeko, eta alderantziz.

Azaldu, laburki, korronte alternoaren ezaugarri batzuk, eta nola sortzen den.

HHS duen malguki batek 15 bibrazio egin ditu 40 segundotan. Kalkulatu:
a) maiztasuna

b) periodoa

c¢) higidura honen pultsazioa

4 cm-ko anplitudea eta 3 Hz-ko maiztasuna dituen HHSaz higitzen den partikula dugu.
Kalkulatu 4,25 segundo pasa direnean:

a) elongazioa

b) abiadura

c) azelerazioa

Kalkulatu malguki baten konstante elastikoa, 150 g-ko gorputza zintzilikatu eta aske

oszilatzen uztean izango duen periodoa 1,25 segundokoa bada.

y = 0,5 sin (0,1x — 0,4t) ekuazioko uhin harmonikoa dugu (Sl unitateak). Kalkulatu
uhin-luzera eta hedapen-abiadura.

Uhin-higidura baten periodoa 2 segundokoa da, anplitudea 3 cm-koa eta hedapen-
abiadura 50 cm/s-koa. Idatzi uhin-ekuazioa, eta kalkulatu 1 m-ra kokatuta dagoen
partikula batentzat higidura hasi eta 4 segundo pasa ondoren duen elongazioa.

Ondorengo uhin hauek izanik:

a) izpi ultramoreak

b) X izpiak

C) soinua

d) argia

€) soka batean zehar hedatzen diren uhinak
f) irrati-uhinak

g) izpi infragorriak

h) ur-azalean zehar hedatzen diren uhinak

Adierazi bakoitza zein uhin-mota den:
I) Mekanikoak ala elektromagnetikoak
Il) Luzetarakoak ala zeharkakoak
Ill) Elektromagnetikoak diren kasuetan, ordenatu itzazu uhin-luzera handienetik
txikienerako espektroan.

26. Azaldu, laburki, argiaren zein ezaugarrirekin lotuko diren:

a) izaera korpuskularra.
b) uhin-izaera.



